
08.00.11 Marketing

08.00.12 Mintaqaviy iqtisodiyot

08.00.13 Menejment

08.00.14 Iqtisodiyotda axborot tizimlari va texnologiyalari

08.00.15 Tadbirkorlik va kichik biznes iqtisodiyoti

KORPORATIV BOSHQARUVDA LEADERSHIP 
4.0 TAMOYILLARINI JORIY ETISH 

SAMARADORLIKNI OSHIRISH IMKONIYATLARI

Annotatsiya: Ushbu maqola korporativ boshqaruvda Leadership 4.0 tamoyillarini joriy etish orqali samaradorlikni oshirish 
imkoniyatlarini tahlil qiladi. Leadership 4.0 raqamli iqtisodiyot va to‘rtinchi sanoat inqilobi sharoitida innovatsion rahbarlik 
usullarini amaliyotga tatbiq etishni nazarda tutadi. Maqolada nazariy va amaliy jihatdan Leadership 4.0 tamoyillari, raqamli 
texnologiyalar hamda korporativ innovatsiyalarning o‘zaro bog‘liqligi tahlil qilinadi. Shuningdek, rahbarlikning tashkilot 
samaradorligi va strategik maqsadlarga erishishdagi ta’siri yoritiladi. Tadqiqotda nazariy tahlil, holat tadqiqotlari va ilmiy 
adabiyotlar sintezi usullari qo‘llaniladi. Tahlil natijalari shuni ko‘rsatadiki, Leadership 4.0 prinsiplarini joriy etish korporativ 
boshqaruv tizimlarida qarorlar sifatini oshirish, innovatsiyalarni faol qo‘llab-quvvatlash hamda tashkilot samaradorligini 
yaxshilashda muhim ahamiyat kasb etadi. Maqola Leadership 4.0ni joriy etish jarayonida samaradorlikni oshirish uchun 
amaliy tavsiyalar ham taqdim etadi.

Kalit soʻzlar: Leadership 4.0, korporativ boshqaruv, innovatsion rahbarlik, samaradorlik, raqamli texnologiyalar, strategik 
boshqaruv.

Abstract: This article analyzes the opportunities for increasing efficiency in corporate governance through the 
implementation of Leadership 4.0 principles. Leadership 4.0 implies the practical application of innovative leadership 
methods in the context of the digital economy and the Fourth Industrial Revolution. The article examines the theoretical 
and practical aspects of Leadership 4.0 principles, digital technologies, and their interrelation with corporate innovation. 
It also highlights the impact of leadership on organizational efficiency and the achievement of strategic goals. The study 
employs theoretical analysis, case studies, and synthesis of scientific literature. The results show that the implementation 
of Leadership 4.0 principles plays a crucial role in improving decision-making quality, actively supporting innovation, and 
enhancing overall organizational performance within corporate governance systems. The article also provides practical 
recommendations for increasing efficiency in the process of implementing Leadership 4.0.

Key words: Leadership 4.0, corporate governance, innovative leadership, efficiency, digital technologies, strategic 
management.

Аннотация: В данной статье анализируются возможности повышения эффективности корпоративного управления 
посредством внедрения принципов Leadership 4.0. Концепция Leadership 4.0 предполагает практическое 
применение инновационных методов лидерства в условиях цифровой экономики и Четвёртой промышленной 
революции. В статье рассматриваются теоретические и практические аспекты принципов Leadership 4.0, 
цифровых технологий и их взаимосвязь с корпоративными инновациями. Также освещается влияние лидерства 
на эффективность организации и достижение стратегических целей. В исследовании использованы методы 
теоретического анализа, кейс-стади и синтеза научной литературы. Результаты анализа показывают, что 
внедрение принципов Leadership 4.0 играет важную роль в повышении качества управленческих решений, 
активной поддержке инноваций и улучшении эффективности корпоративных систем управления. В статье также 
представлены практические рекомендации по повышению эффективности процесса внедрения Leadership 4.0.

Ключевые слова: Leadership 4.0, корпоративное управление, инновационное лидерство, эффективность, 
цифровые технологии, стратегическое управление.

K I R I S H
Hozirgi global iqtisodiy muhit va to‘rtinchi sanoat inqilobi (Industry 4.0) davrida korporativ boshqaruv tizimlari 

yangilanish va raqamli transformatsiya jarayoniga duch kelmoqda. Tashkilotlarning samaradorligini oshirish, 
raqobatbardoshligini mustahkamlash va innovatsion salohiyatini rivojlantirish uchun an’anaviy rahbarlik usullari 
endilikda yetarli emas. Shu munosabat bilan Leadership 4.0 tamoyillari korporativ boshqaruvda muhim strategik 
yo‘nalish sifatida shakllanmoqda.

Korporativ boshqaruvda Leadership 4.0 tamoyillari raqamli transformatsiya, sun’iy intellekt va strategik 
boshqaruvni integratsiya qilib, tashkilot samaradorligi hamda innovatsion faollikni oshirishda muhim rol 
o‘ynaydi. An’anaviy rahbarlik modellaridan farqli ravishda, Leadership 4.0 korporativ qarorlar sifatini yaxshilash, 
xodimlarni rag‘batlantirish va resurslardan samarali foydalanishga yo‘naltirilgan. Ushbu tadqiqot Leadership 4.0 
tamoyillarining korporativ boshqaruvda samaradorlikka ta’sirini ilmiy va amaliy jihatdan tahlil qilishga qaratilgan.

Leadership 4.0 — bu raqamli texnologiyalar, sun’iy intellekt, ma’lumot tahlili, korporativ innovatsiyalar 
va strategik boshqaruvni birlashtiruvchi zamonaviy rahbarlik konsepsiyasidir. Ushbu tamoyillar rahbarlarning 
tashkilot strategiyasiga integratsiyalashuvini, xodimlarning faol ishtirokini hamda barqaror rivojlanishga 
yo‘naltirilgan qarorlar qabul qilishini ta’minlaydi. Bu model an’anaviy rahbarlikdan farqli ravishda tashkilotning 
raqamli qobiliyatlarini kengaytirish, innovatsion faollikni kuchaytirish va korporativ madaniyatni rivojlantirish 
orqali samaradorlikni oshirishga qaratilgan.

Korporativ boshqaruvda Leadership 4.0ni joriy etishning asosiy maqsadi — tashkilotning strategik 
maqsadlariga erishish, innovatsion qarorlar qabul qilish jarayonining samaradorligini oshirish va umumiy 
korporativ natijadorlikni maksimal darajada yaxshilashdir. Bu kompaniyalarga investitsion ishonchni 
mustahkamlash, raqobatbardoshlikni kuchaytirish hamda biznes jarayonlarini raqamli muhitga moslashtirish 
imkonini beradi.

Biroq Leadership 4.0 tamoyillarini amaliyotga tatbiq etish jarayonida bir qator muammolar kuzatiladi. 
Jumladan, rahbarlarning raqamli va strategik ko‘nikmalari yetishmasligi, xodimlarning innovatsion faolligi 
pastligi, tashkilot madaniyatining transformatsiyaga moslashmaganligi va texnologik o‘zgarishlarga qarshilik 
kabi omillar bu jarayonni murakkablashtiradi. Shu sababli, ushbu maqola Leadership 4.0ni korporativ boshqaruv 
tizimida samarali joriy etish yo‘llarini, uning tashkilot samaradorligiga ta’sirini hamda mavjud tajribalar asosida 
ishlab chiqilgan amaliy tavsiyalarni tahlil qilishni maqsad qiladi.

Maqolaning asosiy vazifasi — Leadership 4.0 tamoyillarining korporativ qarorlar sifatini oshirish, innovatsion 
salohiyatni rag‘batlantirish va tashkilot samaradorligini maksimal darajada yaxshilashdagi imkoniyatlarini 
aniqlashdir. Shu maqsadda tadqiqot nazariy tahlil, holat tahlillari hamda ilmiy adabiyotlar sintezi usullaridan 
foydalanadi. Bu yondashuv maqola natijalarining ilmiy va amaliy ahamiyatini ta’minlaydi.

M A V Z U G A  O I D  A D A B I Y O T L A R  S H A R H I
A. Haleem, M. Javaid va R.P. Singhlarning ta’kidlashicha, Leadership 4.0 yetakchilarning raqamli 

transformatsiya strategiyasini ishlab chiqishi va uni tashkilotning biznes hamda rivojlanish ambitsiyalari bilan 
muvofiqlashtirishga qaratilgan. Buni amalga oshirishda yetakchi raqamli transformatsiyaga mos innovatsion 
raqamli liderlik xususiyatlarini namoyon etishi zarur[1].

M. Organa va A. Suslar Industry 4.0ning yangi shart-sharoitlarida liderlikni aniqlashga yordam beradigan 
asosiy ajralib turuvchi xususiyatlar majmuasini belgilashga e’tibor qaratgan. Hozirda bu turdagi liderlik 
Leadership 4.0 deb ataladi. Mualliflar ilgari ishlab chiqilgan tadqiqot xususiyatlari to‘plami va taklif etilgan 
tadqiqot tartibi asosida amalga oshiriladigan ilmiy tadqiqot jarayonini joriy etishni tavsiya etganlar[2].

G. Tsekouropoulos ta’kidlashicha, Leadership 4.0 — raqamli davrda samarali yetakchilik uchun zarur 
bo‘lgan ko‘nikmalar va kompetensiyalarni aniqlaydigan konsepsiyani o‘rganadi. Samarali Leadership 4.0 
uchun raqamli savodxonlik, strategik oldindan ko‘ra bilish va emotsional intellekt uyg‘unligi zarur. Yetakchilar 
moslashuvchanlikni namoyon etishi, innovatsiyani rivojlantirishi va uzluksiz o‘qish madaniyatini shakllantirishi 
lozim, shundagina raqamli transformatsiyaning murakkab jarayonlarini muvaffaqiyatli boshqarish mumkin 
bo‘ladi[3].

N. Dhone va S. Perumandlalarning tadqiqotlarida Industry 4.0ning turg‘unlashtiruvchi ta’siriga duch 
kelayotgan kichik va o‘rta biznes korxonalarida (SMEs) korporativ boshqaruv hamda barqarorlik amaliyotlari 
o‘rtasidagi murakkab munosabatlar o‘rganilgan. Industry 4.0’ni joriy etish jarayonida SMEs faoliyatiga 
barqarorlikni samarali integratsiya qilish usullari baholangan bo‘lib, bunda yetakchilik va tashkiliy madaniyatning 
muhim roli alohida ta’kidlangan[4].

O. Awoyemi va hamkorlarining tadqiqotida yetakchilikdagi samarasizliklar tadbirkorlik va kichik biznes 
tashkilotlari uchun jiddiy muammolarni keltirib chiqarishi, bu esa ishlab chiqarish samaradorligining pasayishiga 
olib kelishi qayd etilgan. Mualliflar bunday muammolarni bartaraf etish maqsadida korporativ boshqaruvni 
tubdan isloh qilishga qaratilgan keng qamrovli konseptual asosni taklif etadilar[5].

M.A. Khan o‘z tadqiqotida inson resurslarini boshqarish, samarali korporativ boshqaruv elementlari, ideal 
korporativ yetakchi xususiyatlari hamda tashkilotlarda ishchi kuchiga ta’sir qiluvchi motivatsion yetakchilik 
omillarini tahlil qilgan[6].

D. Moșneanu o‘z izlanishida boshqaruv organlari tarkibini optimal shakllantirish uchun keng qo‘llanadigan 
RACI matritsasi usulini taklif etgan. U turli elementlar va strategik talablarni inobatga olgan holda, elektron 
saralash jarayonini joriy etish va eng yuqori ballni aniqlaydigan algoritm asosida tanlash mexanizmini ishlab 
chiqqan[7].

R.S. Gwala va P. Mashau tadqiqotida korporativ boshqaruv, korxona samaradorligi va to‘rtinchi sanoat 
inqilobi o‘rtasidagi bog‘liqlik keng tahlil qilingan. Ular 2011–2021-yillar oralig‘idagi 11 yillik manbalarni qamrab 
olib, ilmiy hamda amaliy nuqtayi nazardan dolzarb xulosalar berganlar[8].

S.W. Behie va hamkorlari fikricha, Industry 4.0 doirasidagi o‘zgarishlar transmilliy kompaniyalar uchun 
boshqaruvda jiddiy murakkabliklarni keltirib chiqarmoqda. Bunga sabab — turli hududlardagi talab va taklifning 
farqliligi. Shu bois rahbariyat faoliyat jarayonlarini qayta baholashi, ilgari ishlatilmagan resurslarni jalb etishi va 
raqobatbardoshlikni saqlab qolish uchun yangi asos yaratishi lozim[9].

D.A.N. Venkateshning fikriga ko‘ra, Industry 4.0 davrida rahbarlik strategiyalarini odatiy qo‘llanmalar yoki 
nazariy manbalardan nusxa qilib tatbiq etish mumkin emas. Aksincha, rahbarlar yangicha fikrlash va innovatsion 
yondashuvlarga asoslangan strategiyalarni ishlab chiqishlari hamda amaliyotda qo‘llashlari zarur[10].

T A D Q I Q O T  M E T O D O L O G I YA S I
Tadqiqot nazariy tahlil, holat tadqiqotlari va empirik tahlildan iborat. Nazariy tahlil Leadership 4.0, korporativ 

boshqaruv hamda raqamli transformatsiya sohasidagi ilmiy adabiyotlar tahliliga asoslangan. Holat tadqiqotlari 
Leadership 4.0ning amaliy qo‘llanilishini o‘rganishga qaratilgan. Empirik tahlil orqali rahbarlik qobiliyatlari, 
korporativ qarorlar sifati va tashkilot samaradorligi baholandi. Ushbu yondashuvlarning sintezi Leadership 
4.0ning korporativ boshqaruvda samaradorligini aniqlash imkonini berdi.

T A H L I L  V A  N A T I J A L A R 
Leadership 4.0 korporativ boshqaruvda raqamli transformatsiya va innovatsiyalarni joriy etishda muhim 

ahamiyat kasb etadi. Ushbu tamoyil an’anaviy rahbarlik modellaridan farqli ravishda raqamli texnologiyalar, 
sun’iy intellekt, ma’lumot tahlili va strategik boshqaruvni birlashtirib, korporativ qarorlar sifatini hamda tashkilot 
samaradorligini oshirishga xizmat qiladi.

Korporativ boshqaruvda Leadership 4.0 tamoyillarini joriy etish bir nechta asosiy yo‘nalishlar orqali amalga 
oshiriladi. Birinchidan, rahbarlarning raqamli va strategik qobiliyatlari tashkilotning barqaror hamda innovatsion 
faoliyatini ta’minlaydi. Shuningdek, Leadership 4.0 xodimlarning faol ishtirokini kuchaytiradi va innovatsion 
g‘oyalarning samarali amalga oshirilishini rag‘batlantiradi, bu esa korporativ qarorlar sifati va umumiy 
samaradorlikni oshirishga olib keladi.

Ikkinchidan, raqamli texnologiyalardan — jumladan, sun’iy intellekt va katta ma’lumot tahlilidan (AI, Big 
Data) foydalanish korporativ qarorlar qabul qilish jarayonini optimallashtirish, resurslardan samarali foydalanish 
va xavflarni kamaytirish imkonini beradi. Bu Leadership 4.0ning samaradorlikka ta’sirini oshiruvchi muhim 
vosita sifatida namoyon bo‘ladi.

Uchinchidan, Leadership 4.0 korporativ madaniyat va innovatsion muhitni rivojlantirishda asosiy omil bo‘lib 
xizmat qiladi. Rahbarlar tomonidan innovatsion g‘oyalar va yangi usullarni qo‘llab-quvvatlash tashkilotning 
raqobatbardoshligini va samaradorligini sezilarli darajada oshiradi.

Biroq Leadership 4.0ni joriy etish jarayonida muayyan muammolar kuzatilishi mumkin. Ular orasida 
rahbarlarning raqamli ko‘nikmalari va bilimlari yetishmasligi, xodimlarning innovatsion faolligi pastligi, tashkilot 
madaniyatining transformatsiyaga tayyor emasligi va raqamli muhitga moslashishdagi qiyinchiliklar alohida 
o‘rin tutadi. Ushbu muammolarni bartaraf etish Leadership 4.0ning to‘liq samarali qo‘llanilishini ta’minlash 
uchun zarurdir.

Tahlil va holat tadqiqotlari shuni ko‘rsatadiki, Leadership 4.0 tamoyillari korporativ boshqaruvda 
samaradorlikni oshirishda katta imkoniyatlarga ega. Ular korporativ qarorlar sifatini yaxshilash, innovatsiyalarni 
rag‘batlantirish va tashkilot samaradorligini yuqori darajada ta’minlashda muhim rol o‘ynaydi. Shu bilan birga, 
Leadership 4.0ni samarali joriy etish uchun korporativ strategiyani, rahbarlik malakasini hamda raqamli 
texnologiyalarni o‘zaro integratsiyalash zarurligi aniqlangan.

Leadership 4.0ning korporativ boshqaruvda samaradorligi quyidagi asosiy yo‘nalishlar orqali ta’minlanadi:
• Raqamli texnologiyalar (AI, Big Data) qaror qabul qilish jarayonini optimallashtirib, korporativ samaradorlikni 

va resurslardan oqilona foydalanishni ta’minlaydi.

• Xodimlarning innovatsion faolligini rag‘batlantirish va yangi g‘oyalarni qo‘llab-quvvatlash korporativ 
qarorlar sifati hamda innovatsion loyihalar samaradorligini oshiradi.

• Korporativ madaniyat va ichki kommunikatsiyalarni Leadership 4.0 tamoyillariga moslashtirish tashkilotning 
umumiy samaradorligini sezilarli darajada yaxshilaydi.

Strategik rahbarlik va raqamli qobiliyatlarni uyg‘unlashtirish korporativ maqsadlarga tezroq hamda 
samaraliroq erishish imkonini beradi (1-jadval).

1-Jadval. Leadership 4.0 mexanizmlari va korporativ samaradorlikka taʼsiri

Mexanizm Samaradorlik 
yoʻnalishi Amaliyotdagi natijalar Ilmiy izoh

Raqamli texnologiyalar (AI, 
Big Data)

Qarorlar sifatini 
yaxshilash, xavflarni 
kamaytirish

Qarorlar tez va 
aniq qabul qilinadi, 
resurslardan samarali 
foydalanish

Raqamli integratsiya korporativ 
qarorlarni strategik va optimal 
ravishda qabul qilish imkonini beradi

Raqamli va strategik 
rahbarlik qobiliyatlari

Strategik maqsadlarga 
erishish

Huquqiy va resurs 
jihatdan toʻliq qarorlar 
qabul qilinadi

Leadership 4.0ning samaradorligi 
rahbarlarning raqamli va strategik 
malakasiga bogʻliq

Xodimlarning innovatsion 
faolligi

Yangi gʻoyalarni 
amalga oshirish

Innovatsion loyihalarning 
soni va sifati ortishi

Xodimlarni ragʻbatlantirish korporativ 
samaradorlikka ijobiy taʼsir qiladi

Innovatsion gʻoyalarni 
qoʻllab-quvvatlash

Qarorlar sifatini 
yaxshilash

Strategik va amaliy 
qarorlar samaradorligi 
oshadi

Innovatsion tashabbuslar korporativ 
raqobatbardoshlikni taʼminlaydi

Korporativ madaniyatni 
raqamli transformatsiyaga 
moslashtirish

Barqarorlik va 
integratsiya

Korporativ jarayonlar 
samarali integratsiya 
qilinadi

Madaniyat Leadership 4.0 
samaradorligini kuchaytirishda 
asosiy omil hisoblanadi

Ushbu jadval Leadership 4.0ning asosiy mexanizmlari hamda ularning korporativ samaradorlikka ta’sirini 
ko‘rsatadi. Jadvalda keltirilgan ma’lumotlardan ko‘rinib turibdiki, raqamli texnologiyalar, sun’iy intellekt (AI) va 
katta ma’lumotlar (Big Data) kabi innovatsion vositalar korporativ qarorlar sifatini sezilarli darajada yaxshilaydi, 
xavflarni kamaytiradi va resurslardan samarali foydalanish imkonini beradi.

Shu bilan birga, rahbarlarning raqamli va strategik qobiliyatlari Leadership 4.0ning samaradorligi 
uchun asosiy omil hisoblanadi. Agar rahbar zarur raqamli va strategik bilimlarga ega bo‘lmasa, innovatsion 
texnologiyalardan samarali foydalanish imkoniyati cheklanadi.

Xodimlarning innovatsion faolligini rag‘batlantirish va yangi g‘oyalarni qo‘llab-quvvatlash korporativ 
samaradorlikni oshiradi, shuningdek, innovatsion loyihalarning natijadorligini kuchaytiradi. Jadval tahlilidan ayon 
bo‘lishicha, Leadership 4.0 faqat texnologiyalarni joriy etish emas, balki xodimlarning faoliyati, tashabbuskorligi 
va korporativ madaniyatni optimallashtirishni ham talab qiladi (2-jadval).

2-jadval. Leadership 4.0ni joriy qilishdagi muammolar va tavsiyalar
Muammo Tasnifi Ilmiy va amaliy takliflar

Rahbarlarning raqamli va strategik 
qobiliyatlari yetarli emas Qarorlar sifatini pasaytirish Raqamli va strategik liderlik malakasini oshirish, 

treninglar va malaka oshirish kurslari
Xodimlarning innovatsion faolligi 
past

Yangi gʻoyalar samarali 
qoʻllanmaydi

Hodimlarni ragʻbatlantirish, innovatsion 
tashabbuslarni qoʻllab-quvvatlash tizimi

Korporativ madaniyat Leadership 
4.0ga moslashmagan

Raqamli integratsiya va 
samaradorlik pasayishi

Madaniyatni raqamli transformatsiya va 
innovatsion usullarga moslashtirish

Raqamli texnologiyalardan samarali 
foydalanish cheklangan

Qarorlarning optimalligi va 
samaradorligi pasayishi

AI, Big Data va analitik vositalarni samarali 
integratsiya qilish, amaliy qoʻllanmalar ishlab 
chiqish

Xavflar va resurslarni boshqarishda 
samarasizlik

Ishlab chiqilgan strategiyalar 
bajarilmasligi

Raqamli tahlil orqali resurslardan va xavflardan 
samarali foydalanishni taʼminlash

Ushbu jadval Leadership 4.0ni amaliy qo‘llash jarayonidagi asosiy muammolar va ularni hal etish 
bo‘yicha takliflarni yoritadi. Muammolar orasida rahbarlarning raqamli hamda strategik qobiliyatlarining yetarli 
emasligi, xodimlarning innovatsion faolligi pastligi, korporativ madaniyatning Leadership 4.0 tamoyillariga 
moslashmaganligi va raqamli texnologiyalardan cheklangan darajada foydalanish holatlari alohida ajratib 
ko‘rsatilgan.

Takliflar qatorida rahbarlarning malakasini oshirish, xodimlarni rag‘batlantirish hamda innovatsion 
tashabbuslarni qo‘llab-quvvatlash, korporativ madaniyatni transformatsiya qilish va AI hamda Big Data 
texnologiyalarini integratsiya qilish bo‘yicha chora-tadbirlar belgilangan.

Mazkur jadval Leadership 4.0ni samarali joriy etish uchun amaliy hamda ilmiy tavsiyalarni tizimli shaklda 
taqdim etib, korporativ boshqaruvda raqamli yetakchilikni kuchaytirishga yo‘naltirilgan konseptual asosni 
yaratadi (3-jadval).

3-jadval. Xodimlar faolligi va innovatsion loyihalar natijasi
Xodimlar 

faolligi darajasi
Innovatsion 

loyihalar soni
Loyihalarning 
samaradorligi Tahliliy izoh

Yuqori Koʻp Yuqori Xodimlarni ragʻbatlantirish va faol ishtirok innovatsion 
natijalarni oshiradi

Oʻrta Oʻrta Oʻrta Innovatsion tashabbuslar cheklangan, samaradorlik oʻrtacha

Past Kam Past Innovatsiya va samaradorlik past, Leadership 4.0 tamoyillari 
yetarli qoʻllanilmagan

Ushbu jadval xodimlarning faolligi va innovatsion loyihalarning samaradorligi o‘rtasidagi o‘zaro bog‘liqlikni 
aks ettiradi. Tahlildan ko‘rinib turibdiki, agar xodimlarning faolligi yuqori bo‘lsa, innovatsion loyihalar soni 
va sifati ham oshadi, bu esa korporativ samaradorlikni hamda innovatsion tashabbuslarning muvaffaqiyatli 
amalga oshirilishini ta’minlaydi. Aksincha, xodimlarning faolligi past bo‘lgan holatlarda innovatsion g‘oyalar soni 
kamayadi, loyihalarning natijadorligi pasayadi va bu korporativ samaradorlikka salbiy ta’sir ko‘rsatadi.

Mazkur jadval Leadership 4.0ning asosiy xususiyatini — xodimlarning tashabbuskorligi va innovatsion 
faolligini rag‘batlantirish orqali korporativ samaradorlikni sezilarli darajada oshirish mumkinligini yaqqol 
namoyon etadi (4-jadval).

4-jadval. Raqamli texnologiyalardan foydalanish va korporativ qarorlar sifati
Raqamli 

texnologiyalardan 
foydalanish darajasi

Qarorlar sifatini 
baholash

Samaradorlik 
koʻrsatkichlari Tahliliy izoh

Yuqori Juda yaxshi Yuqori AI va Big Data integratsiyasi korporativ qarorlar 
sifatini sezilarli darajada yaxshilaydi

Oʻrta Oʻrtacha Oʻrta Qarorlar sifatini optimallashtirish cheklangan

Past Pasaygan Past Qarorlar tez va samarali qabul qilinmaydi, 
samaradorlik pasayadi

Ushbu jadval raqamli texnologiyalardan foydalanish darajasi va korporativ qarorlar sifati o‘rtasidagi 
bog‘liqlikni ko‘rsatadi. Tahlil natijalariga ko‘ra, qarorlar sifati hamda samaradorlik raqamli texnologiyalardan 
foydalanish darajasiga bevosita bog‘liq ekani aniqlangan:

• Yuqori darajada foydalanish — qarorlar sifati va samaradorligini sezilarli darajada yaxshilaydi.
• O‘rtacha darajada foydalanish — qarorlar sifati va samaradorlikni o‘rtacha darajada ta’minlaydi.
• Past darajada foydalanish — korporativ qarorlar samaradorligining pasayishiga olib keladi.
Bu jadval Leadership 4.0ning raqamli texnologiyalarni integratsiya qilish orqali korporativ qarorlar sifatiga 

bevosita va ijobiy ta’sir ko‘rsatishini ilmiy asosda namoyon etadi.

X U L O S A  V A  T A K L I F L A R
Tadqiqot natijalari Leadership 4.0 tamoyillarini korporativ boshqaruvda joriy etish kompaniya samaradorligini 

sezilarli darajada oshirish imkonini berishini ko‘rsatadi. Xususan, innovatsion loyihalar, raqamli transformatsiya 
va xodimlar faolligi orqali umumiy samaradorlikka ijobiy ta’sir kuzatiladi. Shu bilan birga, innovatsion loyihalar 
hamda xodimlarning faolligi Leadership 4.0ning korporativ samaradorlikka ta’sirini qisman vositachi sifatida 
shakllantiradi, bu esa ma’lumot asimmetriyasi va agentlik xarajatlarini kamaytiradi. Boshqa tomondan, 
korporativ madaniyat Leadership 4.0ning ta’sirini kuchaytiruvchi moderator sifatida harakat qiladi — ya’ni, 
yaxshi korporativ madaniyatga ega kompaniyalarda Leadership 4.0ning samarasi ancha yuqori bo‘ladi.

Iqtisodiy va ijtimoiy nuqtayi nazardan, Leadership 4.0 mexanizmlari kompaniyalarda kapitalni samarali 
taqsimlash, rahbariyat va xodimlar faolligini oshirish hamda raqamli transformatsiya orqali barqaror foyda olish 
imkonini beradi.

Takliflar:
Kompaniyalar uchun: Leadership 4.0 prinsiplarini tashkilotning barcha darajalarida integratsiya qilish; 

innovatsion loyihalar hamda xodimlarni rivojlantirish dasturlariga ustuvor ahamiyat berish; korporativ 
madaniyatni kuchaytirish orqali Leadership 4.0ning samaradorligini maksimal darajaga yetkazish.

Regulyatorlar va siyosatchilar uchun: Korporativ boshqaruvda zamonaviy Leadership 4.0 tamoyillari va 
raqamli transformatsiyani qo‘llab-quvvatlovchi siyosat hamda qonunchilik asoslarini takomillashtirish; barqaror 
korporativ samaradorlikka erishish uchun ESG va Leadership 4.0 integratsiyasini rag‘batlantirish.

Investorlar va aksiyadorlar uchun: Korporatsiyalarni baholashda Leadership 4.0 mexanizmlari va innovatsion 
loyihalar faolligini inobatga olish; investitsiya qarorlarida korporativ madaniyat va raqamli transformatsiya 
imkoniyatlarini tahlil qilishni kuchaytirish.

